Вячеслав Гайзер: «Ростелеком петкӧдлӧ асьсӧ компанияяслӧн бур уджъёртӧн Коми Республикакӧд»

Талун Сыктывкарын кырымалісны Коми Республикаса Веськӧдлан котыр да «Ростелеком» ВАК «Рытыв-Войвыв» макрорегиональнӧй филиал костын ёртасьӧм йылысь артмӧдчӧм дорӧ сёрнигижӧд. Коми Республикаын телекоммуникационнӧй инфраструктура сӧвмӧдӧм кузя да связьлӧн мультисервиснӧй вез паськӧдӧм кузя планъяс эскӧдісны Коми Республикаса Юралысьлысь могъяс недыр олӧмӧ пӧртысь Вячеслав Гайзер да «Ростелеком» ВАК «Рытыв-Войвыв» макрорегиональнӧй филиалса вице-президент - директор  Андрей Балаценко.

Коми Республикаын 2014 воын артмӧдчӧм серти артавсьӧ паськӧдны связьлысь мультисервиснӧй вез  29 сюрс  портысь унджык вылӧ, а сідзжӧ лӧсьӧдны  11 прӧст WiFi-зона республикалӧн разнӧй муниципалитетын. Торъя ыджыд тӧдчанлун сетсьӧ Коми Республикалӧн мутасын универсальнӧй  связь могмӧслы, ылыс да сьӧкыда воӧдчан олан пунктъясын да социальнӧй тӧдчанлуна уджтасъяс збыльмӧдӧм кузя ӧтувъя решениеяс примитӧмлы: олӧма гражданаӧс компьютерӧ велӧдӧмлы; дінмулысь ыджыд мероприятиеяслы[«Ыбица», «Инноватика: Крохаль», «Чилимдінса Горка», «Республика Лун» - Прим.] ӧтуввез-трансляцияяслы трафик нуӧдан юкӧнын техническӧй уджъёртасьӧм котыртӧмлы; социальнӧй тӧдчанлуна мероприятиеяс дырйи телемостъяс нуӧдӧмлы. 

Торъя стрӧкаӧн пасйӧма шефъяссянь отсӧг сетӧм челядь учреждениеяслы, сы лыдын: Александр Католиков нима 1 №-а челядь керкалы-школалы; Сыктывкарса 3 №-а челядь керкалы; бать-мамтӧм челядьлы да бать-мам дӧзьӧртӧг кольӧм челядьлы, дзоньвидзалунын дзескӧдӧм позянлунаяслы Емдін сиктса 2 №-а торъя челядь керкалы;  Кӧджпонса психоневрологическӧй интернатлы; Коми Республикаса Юралысь  бердын Юрий Спиридонов нима  искусство гимназиялы.

«Ми кырымалім   сёрнигижӧд 2014 во вылӧ могъяс индысь подула артмӧдчӧм дорӧ, мый вылын ми компаниякӧд ӧтвылысь кутам уджавны, пӧртны олӧм кӧсйысьӧмъяс, кутшӧмъясӧс босьтісны ас выланыс компания да Коми Республикаса Веськӧдлан котыр, медым ӧтувъя балаясыс сетісны пӧльза республика мутасын. Меным тӧдчана, медым сёрнигижӧдас  эз “ва”вӧв, а вӧлі пыртӧма сійӧ балаяссӧ, кутшӧмъясӧс лоӧ пӧртӧма республикаын торъя  лыдпасъясӧн- телефонизацияӧн, паськыд ӧтуввезӧ кокниа пырӧмӧн, компаниякӧд социальнӧй боксянь уджъёртасьӧмӧн. Тайӧ збыльысь ӧтувъя документ. Республикаса Веськӧдлан котыр дась отсавны  тайӧ балаяссӧ збыльмӧдігӧн», - висьталіс  журналистъяскӧд сёрнитігӧн  Вячеслав Гайзер.

Андрей Балаценко ассяньыс эскӧдіс, мый компанияса юрнуӧдысьяс кутасны зільны кыдз позьӧ ӧдйӧджык збыльмӧдны федеральнӧй уджтас, медым Коми Республика мутасын бырӧдны “Россияын цифрӧвӧй  торъяланлун»: «Матысса вояс вылӧ индӧма 250 мортысь ыджыдджык оланінъяс, кытчӧ лоӧ сувтӧдалӧма ӧтуввезӧ ӧтувъя пыранінъяс абонентъяслӧн асланыс устройствояслы.  Мӧд ногӧн кӧ, миянлы колӧ воны тайӧ олан пунктъясӧ бур связь каналӧн.   План серти Коми Республикаын тайӧ могмӧснас позяс вӧдитчыны 2019 воӧдз. Но ми сёрнитчим Вячеслав  Михайловичкӧд, мый дінмуса Веськӧдлан котырлӧн отсӧгӧн ми кутам зільны чинтыны тайӧ кадсӧ да вӧчны ставсӧ регыдджык».
